
De Fryske hannel yn de tiid fan Redbad 

1.		 De hannelsrûtes

		  Jim sille útsykje mei watfoar gebieten der hannel dreaun waard. 

1.	 Sykje earst Doarestêd op de kaart. Dit wie ien fan de 	
	 wichtichste Fryske hannelsplakken yn dy tiid. Hjir sille 	
	 jim hinne ôfreizgje. 
2. 	 Sykje op ynternet nei de hannelsgebieten fan de 		
	 Friezen. Brûk dizze sykfraach: Wat binne de Fryske 	
	 hannelsgebieten yn ’e iere midsiuwen? (‘wat zijn de 	
	 Friese handelsgebieden in de vroege middeleeuwen?’). 
3.	 Jou dy gebieten oan op de kaart en set pylken nei dy 	
	 gebieten út Doarestêd wei op de grutte kaart. 
4.	 Hoe waarden dy gebieten doe neamd en hoe wurde se 	
	 no neamd? Skriuw dat derby. 
5. 	 By wyn koene de skippen eartiids in snelheid fan 10 	
	 kilometer yn it oere helje. By gjin of tsjinwyn hellen se 5 	
	 kilometer yn it oere. Berekkenje fan ferskillende rûtes 	
	 hoe lang oft se ûnderweis wiene om der te kommen. 	
	 Set dat by dy pylk op de kaart. 
6.	 Soene jim sels sa’n reis meitsje wolle yn dy tiid? 
	 Wêrom wol of net?

2.	 De hannelsprodukten
 
		  Jim sille útsykje yn watfoar produkten der 
		  hannele waard en wêr’t de produkten weikamen. 

 
1.	 Sykje op ynternet nei ynformaasje, brûk dizze  
	 sykfraach: Wêr hannelen de Friezen yn de iere 
	 midsiuwen yn? (Waar handelden de Friezen in de 		
	 vroege middeleeuwen in?)
2.	 Meitsje per gebiet in listje fan produkten. Kenst in 		
	 produkt net, sykje dan op wat it is en skriuw dat derby,  
	 kinst ek in tekening meitsje fan it produkt of 		
	 ôfbyldingen printsje en derby plakke. 
3.	 Plak de listjes op it goede plak op de grutte kaart. 
4.	 Hokker produkten soene jim sels it meast nijsgjirrich 	
	 fine om yn te hanneljen en wêrom?

3.	 De gefaren
 
		  Jim sille útsykje watfoar gefaren der wiene 
		  foar de Fryske hannelsreizgers.

 
1. 	 Sykje op ynternet nei ynformaasje, brûk dizze 		
	 sykfraach: Wat wiene de gefaren fan de Fryske 		
	 hannelsreizgers yn de iere midsiuwen? (Wat waren 	
	 de gevaren van de Friese handelsreizigers in de vroege 	
	 middeleeuwen?). 
2.	 Meitsje in list fan dizze gefaren. Kinst der ek 		
	 tekeningen by meitsje of ôfbyldingen printsje en derby 	
	 plakke. 
3.	 Plak dyn list yn in hoek fan de kaart. Is der in gefaar yn 	
	 in bepaald gebiet? Dan kinst ek in pylk tekenje fan jim 	
	 listje ôf nei dat gebiet ta. 
4.	 Soene jimme sels sa’n hannelsreis doare te meitsjen? 
	 Foar hokker gefaar soest it meast bang wêze en foar 	
	 hokker it minst bang?

4.	 De skippen
 
		  Jim sille útsykje op watfoar skippen de Friezen 
		  harren hannelsreizen makken. 

 
1.	 Sykje op ynternet nei ynformaasje, brûk dizze 
	 sykfraach: watfoar hannelsskippen brûkten de 
	 Friezen yn ’e iere midsiuwen? (Wat voor 			 
	 handelsschepen gebruikten de Friezen in de vroege 	
	 middeleeuwen?). 
2.	 Helje út de teksten de meast wichtige kenmerken fan 	
	 de skippen en skriuw dy op. As derby stiet wêrom’t in 	
	 kenmerk fan in skip sa is, skriuw dat der dan ek by. 
3.	 Tekenje, mei help fan de ynformaasje dy’t jim fûn 		
	 hawwe, de skippen. 
4.	 Plak de tekeningen by of op de kaart. 
5.	 Soesto sels yn sa’n skip in fiere reis doare te meitsjen? 	
	 Wêrom wol of net?  


